
CAIS

Atodir cais am adolygiad o drwydded eiddo Rehab, Sgwér yr Orsaf , Pwllheli, Gwynedd LL53
5HG oddi wrth yr Arolygydd Mark Armstrong, Heddlu Gogledd Cymru. Gwneir y caisi adolygu'r
drwydded yn dilyn methiant yr eiddo mewn 3 achlysur o brawf brynu acohol yn ystod
ymgyrchoedd prawf brynu a gynhaliwyd gan Heddlu Gogledd Cymru rhwng Mai a Hydref 2012.
Fe dderbyniodd yr Heddlu sawl cwyn o swn cerddoriaeth yn hwyr yn y nos gan aelodau’r cyhoedd
hefyd yn ystod y cyfnod hwn. Gwneir y cais oherwydd tystiolaeth fod yr amcanion trwyddedu isod
yn cael eu tansallio -

e Diogelu plant rhag niwed

e Atal niwsans cyhoeddus

DIOGELU PLANT RHAG NIWED

Nodir fod genethod 15 ac 16 oed wedi llwyddo i brynu alcohol yn yr eiddo ar dri achlysur yn
olynol rhwng Ma a Hydref 2012 fel rhan o ymgyrch prawf bryniant yr Heddlu. Ni ofynnwyd am
oedran yr unigolion, nac ychwaith am brawf oedran drwy gerdyn adnabod ar y tri achlysur.

Yn unol & pholisi gorfodaeth yr Heddlu, ar 6l y methiant prawf brynu cyntaf, fe gafwyd cyfarfod
‘cam 2’ gydadeilydd y drwydded pryd y cytunwyd ar gamau gweithredu.

Saith wythnos yn ddiweddarach, fe fu i'r eiddo fethu prawf bryniant arall , a gan fod hyn yr ail
achlysur oddi fewn i 3 mis fe gytunodd deilydd y drwydded i dderbyn Rhybudd Cau gan yr
Heddlu, ac fel canlyniad caewyd yr eiddo am 72 awr ar Awst 16.

Ar Hydref y 6ed 2012, fe werthwyd alcohol eto i berson o dan oed mewn ymgyrch prawf bryniant.
Ar y 12fed o Chwefror 2013 fe ymddangosodd deilydd y drwydded yn Ilys yr Ynadon yng
Nghaernarfon , ac fe gafwyd ef yn euog o werthu alcohol yn gyson i ra o dan 18. Derbyniodd
ryddhad amodol am 12 mis ac fe'i gorchmynnwyd i dalu £85 mewn costau a £15 gordal dioddefwr.

ATAL NIWSANS CYHOEDDUS

Fe nodir yn y dystiolaeth a gyflwynir gan yr Heddlu fod 6 galwad wedi eu derbyn gan aelodau’r
cyhoedd rhwng Mai 2012 a Mawrth 2013 oherwydd swn cerddoriaeth uchel yn hwyr yn y nos.

Fe ganiateir cerddoriaeth ar yr eiddo tan 01:00 yn ddyddiol gydag amser cau 0 02:00 yn ddyddiol.
Roedd pob un cwyn swn a dderbyniodd yr Heddlu yn cyfeirio at swn cerddoriaeth ar 61 yr oriau a
ganiateir ar y drwydded - rhwng 01:08 ac un cwyn mor hwyr a 05:11 y bore.

ARGYMHELLIAD YRHEDDLU

Mae'r Heddlu yn gofyn i’r Is Bwyllgor ystyried defnyddio e bwerau i atal trwydded yr eiddo am
gyfnod o ddim mwy na 3 mis oherwydd methiant deilydd y drwydded dro ar ol tro i roi mesurau
mewn lle i ddiogelu plant rhag niwed oherwydd achlysuron cyson o werthu alcohol i unigolion o
dan 18. Awgrymir y byddai atal y drwydded am 6 wythnos yn gyfnod digonol.




YMGYNGHORIADAU

Y mgynghorwyd ar y cais aderbyniwyd ymatebion fel aganlyn —

YMATEBION SYLWADAU

Aelod lleol Dim sylwadau

Cyngor Cymuned/Tref Dim sylwadau

Preswylwyr cyfagos LIythyr — sylwadau yn cefnogi’ r adolygiad
Gwasanaeth Tan ac Achub Dim sylwadau

Swyddog Gwarchod y Cyhoedd Cyngor | Llythyr ac adroddiad —yn cefnogi’r adolygiad.
Gwynedd

Gweler yn amgaeedig fanylion llawn y sylwadau a dderbyniwyd.

SYLWADAU PRESWYLYDD CYFAGOS

Cyfeirir at broblemau parhaus sydd wedi amharu ar y cwynydd yn gyson ers 2009. Cwynir am swn
cerddoriaeth uchel, ac ymddygiad gwrthgymdeithasol. Nodir fod cwsmeriaid yr eiddo yn cael eu
caniatau i yfed ar y Stryd er bod y lleoliad yn Lleoliad Cyhoeddus Dynodedig |le na ganiateir yfed
alcohol. Nodir fod y cwynydd wedi dod ai gwyn i sylw adran Gwarchod y Cyhoedd y Cyngor.

SYLWADAU SWYDDOG GWARCHOD Y CYHOEDD

Cyflwynir tystiolaeth o broblemau swn parhaus yn deillio o gerddoriaeth uchel yn hwyr yn y nos
sydd yn cefnogi sylwadau’'r Heddlu.

Ymhelaethir ar achlysuron o broblemau swn a nodwyd rhwng Gorffennaf 2012 i1 fyny hyd at y
presennol. Nodir fod swyddog gwarchod y cyhoedd, swyddog trwyddedu’'r Cyngor a r Heddlu wedi
cynnal trafodaethau yn ystod y cyfnod hwn gyda deilydd y drwydded i geisio datrysiad i’r broblem
swn. Casglwyd tystiolacth drwy beiriant monitro swn, ac fe gynghorwyd y preswylydd cyfagos i
gadw cofnod o’r achlysuron pryd oedd y swn yn uchel yn hwyr yn y nos. Er bod sawl trafodaeth a
chytundeb wedi bod gyda deilydd y drwydded i ostwng y swn i lefel a gytunwyd i fod yn
dderbyniol, nodir fod y problemau swn yn parhau hyd y presennol.

Cefnogir cais yr Heddlu am atal y drwydded am gyfnod.

ARGYMHELLIAD

Gofynnir i'r Pwyllgor ystyried y cais yn unol & r dystiolaeth a gyflwynir gan yr Heddlu, preswylydd
cyfagos a Gwarchod y Cyhoedd ac yn unol & gofyniony Ddeddf Trwyddedu 2003.




